Nafarroako Parlamentuko Mahaiak, 2017ko apirilaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, Kontsumo Zerbitzuaren arreta presentzialeko lineari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko apirilaren 3an

Lehendakaria: Ainhoa Aznárez Igarza

GALDERAREN TESTUA

EH Bildu Nafarroa parlamentu-taldeko foru parlamentari Maiorga Ramírez Erro jaunak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak idatziz erantzun dezan:

2017ko urtarrilaren 19an erregistratutako idatzizko galdera parlamentarioa dela-eta parlamentari honi 2017ko otsailaren 17an igorritako erantzunean honako hau esaten da, hitzez hitz: “Kontsumo Zerbitzuan arreta presentzialeko linea bat ezarri da urtarrilaren erdialdetik aurrera, herritarrak artatzeko. Gaur egun, bi teknikari ari dira aholkua eskatzen duten herritarrei laguntza ematen. Une honetara arte, 79 herritar artatu dira bertatik bertara, eta otsailaren 20ra arte 49 hitzordu presentzial daude jarrita”.

Horri buruz, parlamentari honek honako hau jakin nahi du:

– Galdera hau jaso den unera arte artatuko pertsona-kopurua eta eskatu baina egin gabe dauden hitzorduena.

– Auzitegitik kanpo lortutako konponbideei buruz eta konponbide horien ezaugarriei buruz eskueran dagoen informazioa.

– Finantza entitate desberdinek herritarrekin izandako jokabidearen gaineko ezagutza-maila eta balorazioa.

Iruñean, 2017ko martxoaren 30ean

Foru parlamentaria: Maiorga Ramírez Erro

